
Axudas para o autoconsumo e o almacenamento eléctrico no 

sector residencial, as AA.PP. e o terceiro sector (IN422K) 

Axencia Instituto Enerxético de Galicia 

Obxecto 

Convocatoria de axudas correspondente ás anualidades 2021-2023 para os programas 
4 e 5 de incentivos de autoconsumo e almacenamento, de acordo coas bases 
reguladoras previstas no Real decreto 477/2021, do 29 de xuño (BOE núm. 155, do 
30/6/2021)(IN422K) 

 

• Programa de incentivos 4: realización de instalacións de autoconsumo, con 
fontes de enerxía renovable no sector residencial, Administración publica e 
no terceiro sector, con ou sen almacenamento. 

• Programa de incentivos 5: incorporación de almacenamento en instalacións 
de autoconsumo, con fontes de enerxía renovable, xa existentes no sector 
residencial, Administración pública e no terceiro sector. 

Tamén se consideran actuacións subvencionables, dentro dos anteriores programas de 
incentivos, as instalacións illadas da rede non reguladas no Real decreto 244/2019, do 
5 de abril, polo que se regulan as condicións administrativas, técnicas e económicas do 
autoconsumo de enerxía eléctrica, realizadas nos sectores de aplicación de cada un 
deles. 

Serán subvencionables os proxectos executados con posterioridade á publicación das 
bases reguladoras destas axudas no BOE núm. 155, do 30 de xuño de 2021; tanto as 
facturas como os xustificantes de pagamento deberán levar data posterior a da súa 
publicación. 

Beneficiarias 

De acordo co artigo 11 das bases reguladoras, as destinatarias últimas das axudas, son 
as seguintes: 

a. Persoas físicas que non realicen ningunha actividade económica pola que 
ofrezan bens e/ou servizos no mercado. 

b. As entidades locais e o sector público institucional de calquera administración 
pública, este último sempre que non realice ningunha actividade económica pola 
que ofrezan bens e/ou servizos no mercado. 

c. As persoas xurídicas que non realicen ningunha actividade económica, pola que 
ofrezan bens e/ou servizos no mercado, incluíndo as entidades ou organizacións 
do terceiro sector. 

d. As persoas físicas que realicen algunha actividade económica, pola que ofrezan 
bens e/ou servizos no mercado, en cuxo caso haberán de estar dados de alta no 
Censo de Empresarios, Profesionais e Retenedores da AEAT. 

e. As comunidades de propietarios, reguladas pola Lei 49/1960, do 21 de xullo, 
sobre propiedade horizontal. 

f. As comunidades de enerxías renovables e as comunidades cidadás de enerxía. 
  

https://www.boe.es/diario_boe/txt.php?id=BOE-A-2021-10824
https://www.boe.es/diario_boe/txt.php?id=BOE-A-2021-10824
https://www.boe.es/diario_boe/txt.php?id=BOE-A-2021-10824


Solicitudes e documentación 

As solicitudes serán presentadas directamente polo solicitante, salvo cando este sexa 
unha persoa física que non realice actividade económica ou unha comunidade de 
propietarios, que o fará a través dunha entidade colaboradora. 

O Inega publicará na súa páxina web a listaxe de entidades colaboradoras adheridas a 
esta convocatoria de axudas para tramitar o Programa de incentivos 4 e 5, a medida 
que resolva o proceso de adhesión. 

As entidades colaboradoras subscribirán directamente, se se tramita a axuda a través 
destas, ou directamente polos interesados ou persoa que acredite a súa representación 
por calquera medio válido en dereito, nos casos en que se permita a presentación 
directa de solicitudes. Unha vez presentada unha solicitude, non se poderá modificar o 
proxecto ata que recaia resolución de concesión. 

A presentación das solicitudes realizarase unicamente por medios electrónicos a través 
do formulario electrónico normalizado accesible desde a sede electrónica da Xunta de 
Galicia, https://sede.xunta.gal, e na páxina web do Inega, www.inega.gal, (código de 
procedemento IN422K). 
 
As persoas interesadas deberán achegar coa solicitude a seguinte documentación: 
 

a. Oferta do provedor da actuación que se pretende levar a cabo. 

Unha oferta dun provedor cando o investimento sen IVE da actuación que se 
subvenciona sexa inferior a 15.000 € e, tres ofertas de distintos provedores cando o 
investimento sen IVE da actuación supoña un gasto para o beneficiario igual ou superior 
15.000 € (salvo no caso de entidades xurídicas públicas). 

Prazo 

O prazo de presentación de solicitudes comezará ás 9.00 horas do día 13 de decembro 
de 2021 e rematará o 31 de decembro de 2023. 

Normativa 

Resolución do 28 de outubro de 2021 pola que se aproba a convocatoria do 
procedemento de concesión de axudas correspondentes aos programas de incentivos 
4 e 5 vencellados ao autoconsumo e ao almacenamento no sector residencial, as 
administracións públicas e o terceiro sector no marco do Plan de recuperación, 
transformación e resiliencia-financiado pola Unión Europea-NextGenerationEU ( IN422J 
e IN422K). DOG nº 215 do 9/11/2021) 
 

http://www.inega.gal/?idioma=gl
https://sede.xunta.gal/detalle-procedemento?codtram=IN422K&ano=2021&numpub=1&lang=gl
https://www.xunta.gal/dog/Publicados/2021/20211109/AnuncioG0474-281021-0003_gl.html
https://www.xunta.gal/dog/Publicados/2021/20211109/AnuncioG0474-281021-0003_gl.html
https://www.xunta.gal/dog/Publicados/2021/20211109/AnuncioG0474-281021-0003_gl.html
https://www.xunta.gal/dog/Publicados/2021/20211109/AnuncioG0474-281021-0003_gl.html
https://www.xunta.gal/dog/Publicados/2021/20211109/AnuncioG0474-281021-0003_gl.html

